
Sud Bosne i Hercegovine

Суд Босне и Хецеговине
2

Broj: S1 3 Iž 049780 24 Iž                                                                    

Sarajevo, 01.11.2024. godine

Sud Bosne i Hercegovine, u vijeću Apelacionog odijeljenja sastavljenom od sudija Zvjezdane Antonović, kao predsjednika vijeća, Mirsade Džindo i  Redžiba Begića, kao članova vijeća, odlučujući o žalbi SDA-Stranka demokratske akcije, Općinski odbor Banovići, izjavljenoj protiv Odluke Centralne izborne komisije Bosne i Hercegovine broj: 05-1-07-1-3456-1/24 od 29.10.2024. godine, o utvrđivanju rezultata Lokalnih izbora 2024.godine, u nejavnoj sjednici, održanoj dana 01.11.2024.godine, donio je 
R J E Š E N J E

Žalba se odbacuje.

O b r a z l o ž e n j e

Odlukom Centralne izborne komisije Bosne i Hercegovine, broj i datum navedeni u uvodu, utvrđeni su rezultati Lokalnih izbora 2024. godine, za 13 političkih subjekata odnosno kandidata, pogrešno uneseni u Aplikaciju JIIS, te je naloženo kontrolorima izbornih rezultata da izvrše tehničke ispravke izbornih rezultata u JIIS aplikaciji.
Protiv ove odluke žalitelj je izjavio žalbu u kojoj navodi da odluku pobija zbog nepotpuno utvrđenog činjeničnog stanja i pogrešne primjene materijalnog prava. Navodi daje u tabelarnom pregledu izvršenih tehničkih ispravki izbornih rezultata koja je sastavni dio ožalbene odluke načinjena greška tehničke prirode koja ide na štetu kandidata političke stranke SDA Banovići. Navodi da je u tabeli pod rednim brojem 15., 16., 17., 18. i 19. za IJ  Banovići, biračko mjesto 078A027 nivo OV, politički subjekt SDA za kandidate Hanifa Haskić, Anel Ikanović, Harun Bećirović, Admira Lapandić i Amel Gutić utvrđen je broj pogrešno unesenih glasova u aplikaciji, te je utvrđena tehnička ispravka rezultata za imenovane kandidate.Navodi da je daljim uvidom uočeno da prethodno navedeni kandidati se ponovo nalaze u tabeli pod rednim brojevima 22., 23., 24., 25., i 26 u istoj izbornoj jedinici na istom biračkom mjestu za isti nivo.
Centralna izborna komisija Bosne i Hercegovine je u datom odgvoru na žalbu, predložila da se ista odbaci kao nedopuštena

Žalba nije dopuštena.

Odredbom člana 4.25 stav (1) Izbornog zakona BiH propisano je da u smislu ovog Poglavlja, svaki dokument ili pismeno koje politička stranka, koalicija, nezavisni kandidat ili lista nezavisnih kandidata podnese Centralnoj izbornoj komisiji BiH smatraće se važećim samo ako su ga potpisala lica koja su u prijavi za ovjeru za učešće na izborima navedena kao lica ovlaštena za zastupanje i čiji je potpis deponovan kod Centralne izborne komisije BiH.
Uvidom u žalbu, ovo vijeće je utvrdilo da je žalbu podnijela Opštinska organizacija SDA Banovići i da je žalbu potpisao predsjednik navedene opštinske organizacije SDA Banovići. S obzirom da žalbu nije potpisalo lice koje je u prijavi za ovjeru za učešće na izborima navedeno kao lice ovlašteno za zastupanje i čiji potpis je deponovan kod Centralne izborne komisije BiH. kao i da podnosilac žalbe uz žalbu nije dostavio Obrazac deponovanih potpisa ovlaštenih predstavnika političke stranke, koalicije, liste nezavisnih kandidata za podnošenje prigovora i žalbi, ovo vijeće je donijelo  odluku kao  u  izreci, jer je podnijeta od neovlaštenog lica.
Kako je po shvatanju apelacionog vijeća žalba izjavljena od neovlaštenog lica, u smislu odredbe člana 180. stav 3. Zakona o parničnom postupku pred Sudom BiH („Službeni glasnik BiH“ broj: 36/04, 84/07 i 58/13), to je istu, analognom primjenom člana 191. stav 1. tačka 1. citiranog zakona, a koji se primjenjuje temeljem odredbe člana 60.a) Zakona o upravnim sporovima Bosne i Hercegovine („Službeni glasnik BiH“, broj: 19/02 do 74/10), valjalo odbaciti kao nedopuštenu.
                                                                  

       PREDSJEDNIK VIJEĆA

     S U D I J A 

         Zvjezdana Antonović

